
	[bookmark: _Hlk222309034]1․ Նախագծի նախաբանում հղում է կատարված Հայաստանի Հանրապետության Սահմանադրության 146-րդ հոդվածի 4-րդ մասին, «Արդյունաբերական քաղաքականության մասին» օրենքի 4-րդ հոդվածի 1-ին մասի 8-րդ, 15-րդ կետերին և 2-րդ մասին, 5-րդ հոդվածի 1-ին մասին, 6-րդ հոդվածի 2-րդ մասի 5-րդ կետին և «Հայաստանի Հանրապետության 2026 թվականի պետական բյուջեի մասին» օրենքի 9-րդ հոդվածի 21-րդ մասին։ Այս առումով անհրաժեշտ ենք համարում նշել, որ բյուջետային երաշխիքի վերաբերյալ կարգավորումները սահմանված են «ՀՀ բյուջետային համակարգի մասին» օրենքի 11-րդ հոդվածով, ուստի գտնում ենք, որ Նախագծի նախաբանում անհրաժեշտ է հղում կատարել նաև վերջինիս։
2. Հավելված N 1-ի 15-րդ կետի 4-րդ ենթակետի համաձայն Ծրագրով ՖԿ-ների կողմից տրամադրվող նպատակային վարկերի պայմաններից է այն, որ ՖԿ-ին ՏԶՖԿ-ի կողմից վարկի տոկոսադրույքի առաջին ամսվա սուբսիդավորվող գումարի փոխանցումը իրականացվում է վարկի տրամադրելու պահից մինչև 3 ամսվա ընթացքում, այնուհետև յուրաքանչյուր ամիս։
Այս առումով տարաբնույթ խնդիրներից և հայեցողական մոտեցումից խուսափելու նպատակով առաջարկում ենք հստակեցնել վարկի տոկոսադրույքի սուբսիդավորվող գումարի յուրաքանչյուր ամսվա փոխանցման վերջնաժամկետը։
3․ Հավելված N 1-ի 16-րդ կետի 1-ին ենթակետի համաձայն ՖԿ-ի և վարկառուի միջև կնքված տոկոսադրույքի սուբսիդավորմամբ վարկի տրամադրման մասին պայմանագրում պետք է նախատեսվի դրույթ այն մասին, որ վարկառուին տրամադրված վարկի չափը (գումարը) պետք է համապատասխանի Ծրագրի 3-րդ կետով սահմանված պահանջներին, իսկ տոկոսադրույքը սուբսիդավորվում է  ՏԶՖԿ-ի միջոցով։
Այս առումով անհրաժեշտ ենք համարում մեջբերել Հավելված N 1-ի 3-րդ կետը, որի համաձայն՝ ծրագրի իմաստով շահառու է համարվում 2025 թվականին առնվազն 3000 տոննա խաղողի մթերումներ իրականացրած և շշալցված կոնյակի արտադրությամբ զբաղվող կազմակերպությունը։
Այս առումով նշենք, որ ըստ էության Հավելված N 1-ի 3-րդ կետով նախատեսված են ծրագրի իմաստով շահառու հանդիսանալու պայմանները, իսկ Հավելված N 1-ի 16-րդ կետի 1-ին ենթակետում խոսք է գնում պահանջների մասով, ուստի, գտնում ենք, որ վերոգրյալ N 1-ի 16-րդ կետի 1-ին ենթակետն անհրաժեշտ է խմբագրել։
4․ Հավելված N 1-ի 17-րդ կետով նկարագրվում է համապատասխան վարկի տոկոսադրույքի սուբսիդավորման գործընթացը, նշված կետի 1-ին ենթակետն առաջարկում ենք խմբագրել, քանի որ ըստ էության այն իր մեջ պարունակում է անհիմն կրկնություն։
[bookmark: _Hlk222311412]5․ Հավելված N 1-ի 18-րդ կետով նախատեսված են վարկի տոկոսադրույքի սուբսիդավորման դադարեցման և ավարտի դեպքերը, որի 1-ին ենթակետի «բ» պարբերության համաձայն վարկի տոկոսադրույքի սուբսիդավորումը դադարում է, եթե վարկն օգտագործվել է ոչ նպատակային և (կամ) սուբսիդավորման պայմաններին ոչ համապատասխան: Վարկառուի կողմից վարկի ոչ նպատակային և (կամ) սուբսիդավորման պայմաններին ոչ համապատասխան օգտագործում է համարվում, եթե վարկային միջոցներն օգտագործվել են ՖԿ-ի և վարկառուի միջև կնքված վարկային պայմանագրով սահմանված պայմաններին ոչ համապատասխան: ՖԿ-ն, վարկի նպատակային օգտագործման իր կողմից կատարված մոնիթորինգի արդյունքի հիման վրա՝ վարկը ոչ նպատակային օգտագործելու փաստի արձանագրման կամ ՏԶՖԿ-ի կողմից կատարված մոնիթորինգի արդյունքում հայտնաբերված Ծրագրի պայմանների խախտումների մասին կազմված համապատասխան եզրակացության ստացման դեպքում անմիջապես դադարեցնում է վարկի տոկոսագումարի սուբսիդավորումը և հինգ աշխատանքային օրվա ընթացքում այդ մասին գրավոր տեղեկացնում է ՏԶՖԿ-ին և նախարարությանը։ Այս առումով գտնում ենք, որ անհրաժեշտ է նախատեսել դրույթ որի համաձայն վարկի տոկոսադրույքի սուբսիդավորման դադարեցումից առաջ շահառուն գրավոր կտեղեկացվի նման մտադրության մասին և վերջինիս հնարավորություն տրվի բացատրություններ կամ դիտարկումներ ներկայացնելու, քանի որ հնարավոր են դեպքեր, երբ ՖԿ-ի կողմից վարկի նպատակային օգտագործման մոնիթորինգի եզրակացության մեջ տեղ գտնեն սխալ կամ ոչ հստակ եզրահանգումներ։
Նույն կետի 2-րդ ենթակետի համաձայն՝ ծրագրի շրջանակներում սուբսիդավորումը դադարեցվում է տվյալ վարկի մարման ժամանակացույցով սահմանված վարկառուի նախորդ մարման օրվանից սկսած։
Այս առումով գտնում ենք, որ անհրժեշտ է պարզաբանել, թե իրենից ինչ է ենթադրում «նախորդ մարում» հասկացությունը, քանի որ դրանից կարելի է ենթադրել, որ դրան պետք է հաջորդի ևս մեկ կամ մի քանի մարումներ։ Միաժամանակ նշենք, որ եթե խոսքը վերաբերում է վարկի մարման ժամանակացույցով սահմանված վարկառուի վերջին մարմանն, ապա դրա վերաբերյալ անհրաժեշտ է կատարել համապատասխան նշում։
6․ Հավելված N 1-ի 19-րդ կետի համաձայն՝ ծրագրի մոնիթորինգն իրականացնում են ՏԶՖԿ-ն՝ ՖԿ-ի կողմից ներկայացված տեղեկատվության և վարկառուների ընտրանքային ուսումնասիրության հիման վրա: Մոնիթորինգի տեսակները՝ փաստաթղթային, հարցումներ, ուղղությունները, ծավալը և նպատակայնության համապատասխանության պարամետրերը սահմանվում են ՏԶՖԿ-ի կողմից մշակված ներքին ընթացակարգով:
Վերոգրյալ կարգավորման արդյունքում պարզ է դառնում, որ դրանով նախատեսվում է «Տնտեսական զարգացման և ֆինանսավորման կառույց» հիմնարկին վերապահել է հայեցողական լիազորություն, որը կարող է հանգեցնել տարատեսակ խնդիրների և հայեցողական մոտեցումների, ուստի, գտնում ենք, որ անհրաժեշտ է սահմանել համապատասխան դրույթներ որոնք հնարավորություն կտան ընտրել այն վարկառուներին որոնք պետք է ենթարկվեն մոնիթորինգի։ 
Միևնույն ժամանակ նշենք, որ վերոգրյալ կարգավորումն ունի խմբագրման կարիք, հաշվի առնելով այն հանգամանքը, որ դրանում առկա է անավարտ միտք։ 
7․ Նախագծով հաստատվող Հավելված N 2-ի (այսուհետ նաև՝ Հավելված N 2) 2-րդ կետի 1-ին մասով սահմանվում է շահառու հասկացության բացատրությունը, որի համաձայն շահառու է հանդիսանում Հայաստանի Հանրապետության տարածքում գործող, 2025 թվականին առնվազն 3000 տոննա խաղողի մթերումներ իրականացրած և շշալցված կոնյակի արտադրությամբ զբաղվող կազմակերպությունը, որն ունի դրական վարկային (վարկի համար դիմելու պահին նախորդող 12 ամիսների ընթացքում շահառուն և (կամ) իր հետ փոխկապակցված որևէ անձ չպետք է ունենա 90 օր և ավելի ժամկետով ժամկետանց վարկային պարտավորություն կամ «ոչ ստանդարտ» դասով դասակարգված վարկեր) պատմություն։ Այս առումով գտնում ենք, որ լրացուցիչ հիմնավորման և պարզաբանման կարիք ունի նախ, թե ով է հանդիսանում համապատասխան կազմակերպությանը փոխկապակցված անձ, ինչպես նաև շահառուի վարկի համար դիմելու պահին նախորդող 12 ամիսների ընթացքում շահառուի իր հետ փոխկապակցված որևէ անձի 90 օր և ավելի ժամկետով ժամկետանց վարկային պարտավորություն կամ «ոչ ստանդարտ» դասով դասակարգված վարկեր ունենալը կամ չունենալը, հաշվի առնելով այն հանգամանքը որ համապատասխան վարկը տրամադրվում է կազմակերպությանը, որի համար էլ ծագում են իրավունքներ և սահմանվում պարտականություններ։
8․ Հավելված N 2-ի 9-րդ կետի համաձայն՝ այն դեպքում, երբ 2026 թվականին տրամադրվող բյուջետային երաշխիքի շրջանակներում շահառուի կողմից ստանձնած վարկային պարտավորությունների չկատարման արդյունքում ՖԿ-ի կողմից գրավադրված գույքի նկատմամբ իրականացվում է իրացման գործողություն, ապա գույքի իրացման արդյունքում առաջացող գումարն ուղղվում է ՖԿ-ի կողմից հատկացված վարկի գծով պարտավորությունների մարմանը, այդ թվում՝ վարկի բյուջետային երաշխիքով ապահովված մասի մարմանը։
Այս առումով անհրաժեշտ ենք համարում մեջբերել ՀՀ քաղաքացիական օրենսգրքի 249-րդ հոդվածի համաձայն՝ գրավառուն իր պահանջի բավարարման նպատակով իրավունք ունի առանց դատարան դիմելու գրավի առարկայի վրա բռնագանձում տարածելու և իրացնելու այն, այդ թվում՝ գրավ դրված գույքը հիմնական պարտավորության համապատասխան չափի դիմաց գրավառուին կամ գրավառուի նշած երրորդ անձին ի սեփականություն հանձնելու, եթե`
1) դա նախատեսված է գրավի պայմանագրով, կամ`
2) առկա է գրավառուի և գրավատուի միջև կնքված գրավոր համաձայնություն, իսկ եթե գրավի պայմանագիր կնքելու համար պահանջվել է երրորդ անձի համաձայնություն կամ թույլտվություն, ապա նաև վերջինիս գրավոր համաձայնությունը` առանց դատարանի վճռի գրավ դրված գույքի իրացման մասին:
Վերոգրյալ օրենսդրական կարգավորումից պարզ է դառնում, որ գրավառուն իր պահանջի բավարարման նպատակով իրավունք ունի առանց դատարան դիմելու գրավի առարկայի վրա բռնագանձում տարածելու և իրացնելու միայն այն դեպքում, երբ դա նախատեսված է գրավի պայմանագրով կամ առկա է գրավառուի և գրավատուի միջև կնքված գրավոր համաձայնություն, իսկ եթե գրավի պայմանագիր կնքելու համար պահանջվել է երրորդ անձի համաձայնություն կամ թույլտվություն, ապա նաև վերջինիս գրավոր համաձայնությունը` առանց դատարանի վճռի գրավ դրված գույքի իրացման մասին:
Վերոնշյալի համատեքստում անհրաժեշտ է պարզաբանել, թե համապատասխան իրացման գործընթացն ինչ կարգով է նախատեսվում իրականացնել, դատական, թե արտադատական՝ անհրաժեշտության դեպքում նախագծում նախատեսելով համապատասխան կարգավորումներ:
9․ Հավելված N 2-ի 13-րդ կետի համաձայն՝ Շահառուն սույն կարգի 10-րդ կետում նշված դիմումին կից ներկայացնում է հետևյալ փաստաթղթերը՝
1) տեղեկանք ՖԿ-ից՝ վարկի չապահովված մասի և վարկի ապահովման միջոցի գնահատված շուկայական արժեքի վերաբերյալ
2) Հայաստանի Հանրապետության պետական եկամուտների կոմիտեի կողմից տրամադրված տեղեկանք՝ 2025 թվականին իրացված արտադրանքի ծավալի և ընդհանուր արժեքի մասին.
     3) ԱՔՌԱ վարկային բյուրոյից տեղեկություն՝ վարկային պատմության վերաբերյալ.
4) տեղեկություն՝ նախորդ երկու տարվա տնտեսական գործունեության մասին՝ համաձայն N 2 ձևի․
[bookmark: _Hlk207297754]5) տեղեկություն շահառուից՝ 
ա․ «Բանկերի և բանկային գործունեության մասին» օրենքի համաձայն իր հետ փոխկապակցված իրավաբանական անձանց անվանումների մասին,
[bookmark: _Hlk215838814]բ․ երաշխիքի ստացման համար դիմելու օրվա դրությամբ շահառուի ակտիվների չափի մասին։
Իսկ Հավելված N 2-ի 10-րդ կետի համաձայն՝ շահառուները վարկավորման նպատակով սույն որոշման N 1 հավելվածով սահմանված ընթացակարգով դիմում են ՖԿ-ին։
Վերոգրյալ կարգավորումների համատեքստում անհրաժեշտ ենք համարում մեջբերել Հավելված N 1-ի 8-րդ կետը, որի համաձայն՝ վարկի ներգրավման գործընթացը  նախաձեռնում է շահառուն, որն այդ նպատակով դիմում (այսուհետ՝ Դիմում) է ՖԿ-ին՝ Դիմումին կցելով ծրագրի 3-րդ կետում նշված պահանջը հիմնավորող փաստաթղթերը:
Վերոգրյալի արդյունքում ստացվում է, որ վարկի ներգրավման համար ներկայացվող դիմումին կից ներկայացվող փաստաթղթերի ցանկը սահմանվում է երկու տարբեր փաստաթղթերով, ինչի արդյունքում էլ անհասկանալի է արդյոք այս երկու կարգավորումները լրացնում են իրար, թե՝ հակասում։ Ուստի, տարաբնույթ խնդիրներից խուսափելու նպատակով առաջարկում ենք վարկի ներգրավման դիմումին կից ներկայացվող փաստաթղթերի ցանկը սահմանել մի տեղում։
10․ Հավելված N 2-ի 14-րդ կետի համաձայն՝ եթե ներկայացված դիմումը թերի է կամ սույն կարգի 13-րդ կետում նշված փաստաթղթերն ամբողջական չեն, Հայաստանի Հանրապետության էկոնոմիկայի նախարարությունը երկու աշխատանքային օրվա ընթացքում էլեկտրոնային եղանակով տեղեկացնում է դիմումատուին՝ թերությունները և անհամապատասխանությունները վերացնելու և նոր դիմում ներկայացնելու մասին։ Դիմումատուն պարտավոր է սույն կետով նախատեսված կարգով տեղեկացումն ստանալու պահից երկու աշխատանքային օրվա ընթացքում ներկայացնել սույն կարգի պահանջներին համապատասխան նոր դիմում։
Վերոգրյալ կարգավորման արդյունքում ստացվում է որ եթե դիմումը թերի է կամ սույն կարգի 13-րդ կետում նշված փաստաթղթերն ամբողջական չեն, ապա դիմումատուն համապատասխան շտկումները կատարելուց հետո այն կրկին ներկայացնում է նոր դիմումի տեսքով։ Սակայն գտնում ենք, որ նման կարգավորման արդյունքում կարող է առաջանալ  գործընթացի կրկնվող շղթա, ուստի առաջարկում ենք համապատասխան թերությունների շտկման պարագայում նախատեսել ներկայացված դիմումի լրամշակված տարբերակի ներկայացման ընթացակարգ, այլ ոչ թե նոր դիմումի ներկայացման։
11․ Միաժամանակ, Հավելված N 2-ի 16-րդ կետի 1-ին ենթակետով նախատեսված է Հայաստանի Հանրապետության էկոնոմիկայի նախարարության կողմից  շահառուի դիմումը մերժելու հիմքերը, որի համաձայն եթե  ներկայացված փաստաթղթերն ամբողջական չեն կամ լրացված են թերի ապա Հայաստանի Հանրապետության էկոնոմիկայի նախարարության կողմից  շահառուի դիմումը մերժվում է։ Այս առումով նշենք, որ նույն հավելվածի 14-րդ կետի համաձայն՝ եթե ներկայացված դիմումը թերի է կամ սույն կարգի 13-րդ կետում նշված փաստաթղթերն ամբողջական չեն, Հայաստանի Հանրապետության էկոնոմիկայի նախարարությունը երկու աշխատանքային օրվա ընթացքում էլեկտրոնային եղանակով տեղեկացնում է դիմումատուին՝ թերությունները և անհամապատասխանությունները վերացնելու և նոր դիմում ներկայացնելու մասին։ Դիմումատուն պարտավոր է սույն կետով նախատեսված կարգով տեղեկացումն ստանալու պահից երկու աշխատանքային օրվա ընթացքում ներկայացնել սույն կարգի պահանջներին համապատասխան նոր դիմում։
Այսինքն՝ տվյալ պարագայում ստացվում է մի իրավիճակ, որի պարագայում վերոգրյալ երկու կարգավորումները հակասում են միմյանց, ուստի, ղեկավարվելով «Նորմատիվ իրավական ակտերի մասին» օրենքի 13-րդ հոդվածի 8-րդ մասի դրույթներով, որոնց համաձայն՝ նորմատիվ իրավական ակտերում բացառվում են իրավական նորմերի անհիմն կրկնությունները և ներքին հակասությունները, անհրաժեշտ է խմբագրել վերոգրյալ կարգավորումը։

	1․ Ընդունվել է։










2․ Ընդունվել է։










3․ Ընդունվել է։














4․ Ընդունվել է։



5․ Ընդունվել է։


































6․ Ընդունվել է։
















7․ Ընդունվել է մասամբ։
   Հավելված N 2-ի 2-րդ կետի 1-ին մասում կատարվել է համապատասխան լրացում, որով սահմանվել է, որ շահառուին փոխկապակցված անձիք են իր հետ փոխկապակցված իրավաբանական անձիք, իսկ դրանց շրջանակը  կարգավորվում է Հավելված N 2-ի 13-րդ կետի 5-րդ ենթակետով, ըստ որի շահառուն բյուջետային երաշխիքից օգտվելու վերաբերյալ Էկոնոմիկայի նախարարություն ներկայացվող դիմումին կցում է տեղեկություն «Բանկերի և բանկային գործունեության մասին» օրենքի համաձայն իր հետ փոխկապակցված իրավաբանական անձանց անվանումների մասին։ Միաժամանակ հայտնում եմ, որ շահառուի հետ փոխկապակցված անձի մասով պահանջը ներառվել է Ֆինանսների նախարարության առաջարկությամբ։





 8․ Չի ընդունվել։
   Գրավադրված գույքի նկատմամբ ՖԿ-ի կողմից իրականացվող իրացման գործողության դատական կամ արտադատական կարգով իրականացումը կարգավորվում է ՖԿ-ի և շահառուի միջև կնքվող գրավի պայմանագրով, որը սույն Ծրագրի կարգավորման ոլորտից դուրս է։ 






























9․ Չի ընդունվել։
    Հավելված N 2-ի 13-րդ կետով Շահառուն սույն կարգի 10-րդ կետում նշված դիմումին կից փաստաթղթերը ներկայացնում է Էկոնոմիկայի նախարարություն՝ բյուջետային երաշխիք ստանալու նպատակով, իսկ Հավելված N 1-ի 9-րդ կետի կարգավորումը վերաբերվում է  վարկի ներգրավման նպատակով ՖԿ դիմումի ներկայացման գործընթացին։























10․ Ընդունվել է։


















11․ Ընդունվել է։


	2. Ֆինանսների նախարարություն 
	04․03.2026թ.

	
	N 01/11-4/2370-2026

	   1. Նախագծով առաջարկվող կարգավորումների համատեքստում նշենք, որ ներկայումս գործում է Կոնյակի սպիրտի արտահանման աջակցության ծրագիրը (այսուհետ՝ Կոնյակի սպիրտի ծրագիր, ՀՀ կառավարության 27.06.2024թ. N 971-Լ որոշում), որով նույնպես նախատեսվում է աջակցության (կոնյակի սպիրտներ արտադրողների կողմից 100 հազար լիտրը  իրացվելուց հետո այլ խմբաքանակների իրացման յուրաքանչյուր լիտրի համար վճարված լրացուցիչ 100 դրամ պետական տուրքի՝ արտահանված կոնյակի սպիրտների ծավալներին համարժեք չափով աջակցություն) տրամադրում կոնյակի սպիրտի արտահանմամբ զբաղվող տնտեսավարող սուբյեկտներին (որոնք ըստ էության հանդիսանում են միևնույն կոնյակ արտադրող և իրացնող տնտեսավարողները): Ընդ որում, Կոնյակի սպիրտի ծրագիրը նախատեսվել է 2024-2026 թվականների համար: Այս պարագայում, բացահայտված չեն կոնյակ արտադրող և իրացնող տնտեսավարողներին պարբերաբար տարատեսակ աջակցություններ տրամադարելու պատճառներն ու շարժառիթները, հաշվի առնելով վերը թվարկված պատճառներով գյուղատնտեսության այլ ճյուղերում ևս դժվարությունների և խնդիրների ծագման իրական հնարավորությունները, ինչպես նաև Ծրագրի իրականացման հրատապությունն ու անհրաժեշտությունը:
    2. Նախագծի հիմնավորման համաձայն՝ վերջինիս ընդունման դեպքում Ծրագրի գծով վարկային պորտֆելի գնահատված շուրջ 10․0 մլրդ դրամ արժեքի դեպքում սուբսիդավորման չափը 4 տարիների համար կանխատեսվում է շուրջ 3․7 մլրդ դրամ (որից 904․0 մլն դրամը 2026թ.), սակայն չի ներկայացվել համապատասխան վերլուծություն Ծրագրի իրականացումից ակնկալվող ազդեցության վերաբերյալ, մասնավորապես, տրամադրվող ֆինանսական միջոցների դիմաց պետական բյուջեի եկամուտների վրա ակնկալվող ազդեցության առումով: 
      Միաժամանակ, հիմնավորմամբ ներկայացվել է, որ Նախագծի ընդունման դեպքում առաջացող պարտավորությունները կկատարվեն Էկոնոմիկայի նախարարության 2026թ. բյուջեով և 2026-2028թթ. ՄԺԾԾ-ով հաշվարկված գումարների շրջանակներում և պետական բյուջեից լրացուցիչ ֆինանսական միջոցներ հատկացնելու անհրաժեշտություն չի առաջանա։ Սակայն չեն բացահայտվել այն միջոցառումները, որոնց գծով ՀՀ 2026թ. պետական բյուջեով սահմանված ծախսերի թերակատարման կամ վերաբաշխման հաշվին նախատեսվում է իրականացնել Նախագծի ընդունման դեպքում առաջացող հավելյալ ծախսերը: Այնինչ, նման միջոցառումները, որոնցից 2026թ. հնարավոր է իրականացնել նվազեցումներ կամ վերաբաշխումներ, անհրաժեշտ էր բացահայտել և ֆինանսական միջոցները նվազեցնել դեռևս բյուջետային գործընթացի շրջանակներում, քանի որ ներկա փուլում (բյուջետային տարին սկսվելուց ընդամենը 2 ամիս անց) տպավորություն է ստեղծվում, որ տարբեր միջոցառումների շրջանակներում նախատեսվել են հավելյալ միջոցներ վերաբաշխումներ կատարելու նպատակով: 
      Հետևաբար ֆիսկալ սահմանափակումներից ելնելով՝ առաջարկում ենք նոր պարտավորություններ ստանձնելուց առաջ, դրանք առաջնահերթ համարելու պարագայում, վերանայել մարմնի 2026թ. պետական բյուջեով նախատեսված ծախսային առաջնահերթությունները՝ համապատասխան չափով նվազեցնելով ոչ առաջնահերթ միջոցառումներին տրամադրվող հատկացումները: 
      Հարկ ենք համարում նշել, նաև, որ պարզաբանման անհրաժեշտություն ունի ներկայացված 10 մլրդ ՀՀ դրամ վարկային պորտֆելը, ինչպես նաև արդյոք իրականացվել է հնարավոր շահառուների վճարունակության նախնական գնահատում:
      Ինչ վերաբերվում է Կոնյակ արտադրող տնտեսավարողների աջակցության Ծրագրի (այսուհետ՝ Ծրագիր) առանձին դրույթներին, ապա.
[bookmark: _Hlk223605038]     1. Առաջարկում ենք Ծրագրում ամրագրել դրույթ, յուրաքանչյուր շահառուին աջակցությունը մեկ անգամ տրամադրելու վերաբերյալ:
      2. Ծրագրի 3-րդ կետով շահառուին ներկայացվող պայմանները սահմանափակվում են միայն 2025թ. առնվազն 3000 տոննա խաղողի մթերումներ իրականացրած և շշալցված կոնյակի արտադրությամբ զբաղվելու պահանջով։ Այս կապակցությամբ առաջարկում ենք Ծրագրում շահառուին ներկայացվող պահանջները համապատասխանեցնել Նախագծի 2-րդ հավելվածով հաստատվող կարգի 2-րդ կետի 1-ին պարբերութամբ սահմանվող պայմաններին, ինչպես նաև հստակեցնել, թե ինչ սկզբունքով է սահմանվել առնվազն 3000 տոննա խաղողի մթերումներ իրականացնելու սահմանաչափը:





      3. Նախագծի 5-րդ կետով հանձնարարվում է ՀՀ էկոնոմիկայի նախարարին մինչև 2026թ. մարտի 1-ը ներկայացնել առաջարկություններ «Հայաստանի Հանրապետության 2026 թվականի պետական բյուջեի մասին» օրենքում վերաբաշխում կատարելու մասին։
       Այդ կապակցությամբ հարկ է նշել, որ ՀՀ առավարության 2025 թվականի դեկտեմբերի 4-ի «Հայաստանի Հանրապետության պետական բյուջեում վերաբաշխումների և Հայաստանի Հանրապետության կառավարության պահուստային ֆոնդից հատկացումների իրականացման կարգը հաստատելու մասին» N 1761-Ն որոշման (այսուհետ՝ Որոշում) 21-րդ կետի 7-րդ ենթակետի համաձայն ներքին և արտաքին վերաբաշխումներ չեն կարող իրականացվել, եթե հավելյալ ծախսային կարիքի ֆինանսավորման առաջարկը բյուջեի պլանավորման փուլում չի համարվել առաջնահերթ և չի ներառվել տվյալ տարվա պետական բյուջեի մասին օրենքի՝ լրացուցիչ ծախսերի առաջնահերթությունների հավելվածում: Հետևաբար բացահայտման կարիք ունեն Ծրագրի գծով պահանջվող ֆինանսական միջոցները ՀՀ 2026թ. պետական բյուջեի մասին օրենքի լրացուցիչ ծախսերի առաջնահերթությունների N 6 հավելվածում չընդգրկելու պատճառները:
       Միաժամանակ, ՀՀ կառավարության 2025 թվականի դեկտեմբերի 25-ի «Հայաստանի Հանրապետության 2026 թվականի պետական բյուջեի կատարումն ապահովող միջոցառումների մասին» N 1910-Ն որոշման համաձայն (1-ին կետի 4-րդ ենթակետ) գլխավոր կարգադրիչները պետական բյուջեի կատարման ընթացքում կարող են ՀՀ 2026թ. պետական բյուջեով իրենց կողմից իրականացվող ծրագրերի մասով հաստատված հատկացումների ընդհանուր գումարի շրջանակներում իրականացնել վերաբաշխումներ՝ չգերազանցելով իրենց կողմից իրականացվող հատկացումների ընդհանուր գումարի 2.0 տոկոսը: Որոշման համաձայն (41-րդ կետ) Գլխավոր կարգադրիչը վերաբաշխումներն իրականացնում է բացառապես նշված սահմանաչափի շրջանակում, իսկ բյուջետային տարվա ընթացքում վերաբաշխման սահմանաչափը գերազանցելու հիմնավոր կարիք առաջանալու դեպքում՝ ներկայացնում է սահմանաչափը բարձրացնելու մասին Կառավարության որոշման նախագիծ, որի հաստատումից հետո իրավասու է շրջանառելու վերաբաշխման մասին Կառավարության որոշման նոր նախագիծ:
       Այս կապակցությամբ հարկ է նշել, որ ՀՀ էկոնոմիկայի նախարարության մի շարք գրություններով 2026թ. համար առաջարկվող լրացուցիչ հավելյալ ծախսերը միասին վերցրած՝ չնայած տարվա ընդամենը 2-րդ ամսվան, արդեն իսկ 1,386.8 մլն դրամով գերազանցում են ՀՀ 2026թ. պետական բյուջեով Էկոնոմիկայի նախարարության կողմից իրականացվող ծրագրերի մասով հաստատված հատկացումների (74,479.6 մլն դրամ) ընդհանուր գումարի 2.0 տոկոսը (1,489.6 մլն դրամ): 
      4. Բյուջետային ռեսուրսի արդյունավետ օգտագործման և ծրագրի նպատակներին հասնելու տեսանկյունից բացահայտման կարիք ունի՝ քննարկվել են արդյոք աջակցության տրամադրման հնարավոր այլընտրանքային տաբերակներ (օրինակ, բանկերից կամ վարկային կազմակերպություններից ստացվող նպատակային վարկերի տոկոսադրույքի սուբսիդավորման փոխարեն ծախսերի մասնակի փոխատուցման մեխանիզմի կիրառման տարբերակ):

       Միաժամանակ, Նախագծի N 2 հավելվածով հաստատվող Կոնյակ արտադրող տնտեսավարողների աջակցության ծրագրով տրամադրվող վարկերի շրջանակներում բյուջետային երաշխիքների տրամադրման Կարգի վերաբերյալ հայտնում ենք, որ անհրաժեշտ է Կարգի 9-րդ կետը խմբագրել և համապատասխանեցնել Նախագծի 4-րդ կետի 3-րդ ենթակետին, սահմանելով, որ գույքի իրացման արդյունքում առաջացող վարկի մայր գումարի մարումներն առաջնային կարգով ուղղվում են բյուջետային երաշխիքներով ապահովված պարտավորությունների մարմանը:
      Համաձայն Կարգի 17-րդ կետի՝ շահառուի կողմից հայցվող վարկի գծով ֆինանսական կազմակերպության կողմից տրամադրվող վարկի գումարի չբավարարող մասի համար, բյուջետային երաշխիք տրամադրելու մասին միջնորդությունը ստանալուց հետո Հայաստանի Հանրապետության ֆինանսների նախարարության քննարկման համար նախատեսված է 3 աշխատանքային օր, որի կապակցությամբ առաջարկում ենք վերոնշյալ կետում կատարել փոփոխություն՝ միջնորդությունը քննարկելու ժամկետ սահմանելով առնվազն 14 աշխատանքային օր՝ պայմանավորված միջնորդությունների ուսումնասիրությունների աշխատատարությամբ: 
      Անհրաժեշտ է վերանայել նաև Կարգի 19-րդ կետը, քանի որ մինչև միջնորդությունը Ֆինանսների նախարարություն ուղարկելը, նպատակահարմար է, որ էկոնոմիկայի նախարարության «Տնտեսական զարգացման և ֆինանսավորման կառույց» հիմնարկը նախապես ստուգի Կարգի 13-րդ կետով սահմանված շահառուի կողմից ներկայացված փաստաթղթերի ամբողջականությունը կամ դրանցում նշված տվյալների համապատասխանությունը: 
       Առաջարկում ենք նաև Նախագծով սահմանված կարգավորումները համապատասխանեցնել «ՀՀ բյուջետային համակարգի մասին» ՀՀ օրենքի 11-րդ հոդվածով սահմանված բյուջետային երաշխիքներին վերաբերող դրույթներին:
	1․ Չի Ընդունվել։
   Կոնյակի արտադրությունը համարվում է գյուղատնտեսության առավել մեծ հավելյալ արժեք ստեղծող ճյուղը։ Վերջին տարիներին ագրոպարենային ոլորտի արտադրանքների արտահանման ընդհանուր ծավալի շուրջ 20 տոկոսը կազմում է կոնյակի և կոնյակի սպիրտների արտահանումը։ Բացի այդ ոլորտի բնականոն գործունեության ապահովումը կարևորվում է նաև այն տեսակետից, որ վերջիններիս գործունեության արդյունքում հնարավոր է դառնում մթերել ավելի քան 40000 խաղողագործների կողմից արտադրվող խաղողի բերքը։ Գյուղատնտեսության այլ ճյուղերում դեռևս նմանատիպ դժվարություններ և հրատապ խնդիրներ չեն առաջացել։







2․  Ընդունվել է ի գիտություն։
     Ծրագրի իրականացումից ակնկալվող ազդեցության  մասնավորապես, տրամադրվող ֆինանսական միջոցների դիմաց պետական բյուջեի եկամուտների վրա ակնկալվող ազդեցության գնահատում չի իրականացվել, սակայն հարկ է նշել, որ 2025 թվականին ոլորտի տնտեսավարողների կողմից միայն ակցիզային հարկի գծով ապահովվել է ավելի քան 4․0 մլրդ դրամի չափով պետական բյուջեի մուտքեր։ 
      Ծրագրի նախագծում առնվազն 3000 տոննա փոխարինվել է 10000 տոննայով, որով պայմանավորված  վարկային պորտֆելը գնահատվել է 4 մլրդ ՀՀ դրամ, ելնելով աջակցություն ստանալու խնդրանքով Էկոնոմիկայի նախարարություն դիմած տնտեսավարողների քանակից և նրանց կողմից ակնկալվող վարկային միջոցների ներգրավման չափերից։ 
      Վարկային պորտֆելի փոփոխությամբ  սուբսիդավորման չափը 4 տարիների համար կանխատեսվում է շուրջ 1․2 մլրդ դրամ, որից 267․4 մլն դրամը 2026թ.։
      Ծրագրից օգտվող հնարավոր շահառուների վճարունակության նախնական գնահատում չի իրականացվել, հաշվի առնելով, որ ՖԿ-ների կողմից մինչև վարկի հաստատումն իրականացվում է վարկունակության գնահատում։















1․ Ընդունվել է։

2․ Չի ընդունվել։
    Ծրագրի 3-րդ կետով շահառուն ծրագրի շրջանակներում վարկառու կազմակերպությունն է, իսկ նախագծի 2-րդ հավելվածի իմաստով շահառուն բյուջետային երաշխիք ստացող կազմակերպությունն է։
[bookmark: _Hlk223948616]     Առնվազն 3000 տոննա խաղողի մթերումներ իրականացնելու սահմանաչափը բարձրացվել է մինչև 10000 տոննա և որոշվել է այն նկատառումից ելնելով, որ կոնյակի մեծածավալ արտահանողները հիմնականում մեծ քանակությամբ խաղող մթերող կազմակերպություններն են, որոնք էլ բախվել են արտահանման ծավալների կրճատումից առաջացած խնդիրներին։
                                                
                                          3․ Չի ընդունվել։
     Ծրագրի գծով պահանջվող ֆինանսական միջոցները ՀՀ 2026թ. պետական բյուջեի մասին օրենքի լրացուցիչ ծախսերի առաջնահերթությունների N 6 հավելվածում չի ընդգրկվել, քանի որ խնդիրը խորացել և աջակցության տրամադրման անհրաժեշտությունն առաջացել է 2026թ. պետական բյուջեի պլանավորումից ու հաստատումից հետո։



































4․ Չի ընդունվել։
    Մինչև նախագծի մշակումը Էկոնոմիկայի նախարարությունում կազմակերպվել են աջակցության տրամադրման մեխանիզմների վերաբերյալ մի շարք քննարկումներ, այդ թվում նաև ոլորտի տնտեսավարողների  ներկայացուցիչների մասնակցությամբ, որոնց արդյունքում որոշվել է աջակցության տրամադրման առաջարկվող տարբերակը։
Ընդունվել է։









Ընդունվել է։









Չի ընդունվել։
      Կարգի 14-րդ կետով սահմանվում է, որ կարգի պահանջներին համապատասխան դիմումն ստանալուց հետո Հայաստանի Հանրապետության էկոնոմիկայի նախարարությունը ՏԶՖԿ-ի հետ համատեղ ուսումնասիրում է այն, իսկ 15-րդ կետով սահմանվում են դիմումի մերժման հիմքերը:
Ընդունվել է։



	3. Տարածքային կառավարման և ենթակառուցվածքների նախարարություն 
	09․02․2026թ.

	
	N ԴԽ/15․2/4302-2026

	Նախագիծը քննարկվել է ՀՀ մարզպետների աշխատակազմերի և Երևանի քաղաքապետարանի հետ։ 
Քննարկման արդյունքներով հայտնում ենք, որ Նախագծի վերաբերյալ առաջարկություններ և դիտողություններ չկան։
	

	[bookmark: _Hlk221173954]4. Պետական եկամուտների կոմիտե 
	03․02.2026թ.

	
	N  01/3-4/5300-2026

	    Որոշման նախագծի հավելված 1-ով սահմանված կոնյակ արտադրող տնտեսվարողների աջակցության ծրագրի 3-րդ կետով սահմանվում է, որ ծրագրի իմաստով շահառու է համարվում 2025 թվականին առնվազն 3000 տոննա խաղողի մթերումներ իրականացրած և շշալցված կոնյակի արտադրությամբ զբաղվող կազմակերպությունը։ Ծրագրի 4-րդ կետի համաձայն` ծրագիրն ուժի մեջ մտնելու օրվան հաջորդող օրվանից մինչև 180 օրվա ընթացքում շահառուն կարող է դիմել ՖԿ-ին ծրագրի պահանջներին համապատասխան վարկեր ներգրավելու համար:
    Որոշման նախագծի հավելված 2-ով սահմանված կոնյակ արտադրող տնտեսվարողների աջակցության ծրագրով տրամադրվող վարկերի շրջանակներում բյուջետային երաշխիքների տրամադրման կարգի համաձայն կարող են տրամադրվել բյուջետային երաշխիքով ապահովված վարկեր, որի գումարը չպետք է գերազանցի Կոնյակ արտադրող տնտեսվարողների աջակցության ծրագրի շրջանակներում ՖԿ-ի կողմից հաստատվող վարկային գծի կամ վարկային սահմանաչափի կամ տրամադրվող վարկերի գումարի 50%-ը, բայց ոչ ավելի, քան 2025 թվականին իրացված արտադրանքի արժեքի չափը:
   Միաժամանակ, նույն կարգի 16-րդ կետի 3-րդ ենթակետի hամաձայն՝ ՀՀ էկոնոմիկայի նախարարության կողմից դիմումը մերժվում է, եթե պահանջվող բյուջետային երաշխիքի գումարի չափը գերազանցում է ՖԿ-ի կողմից տրամադրվող վարկի գումարի 50%-ը կամ 2025 թվականին իրացված արտադրանքի արժեքի չափը: 
    Հարկ է նշել, որ 2025 թվականին իրացված արտադրանքի ծավալի և ընդհանուր արժեքի մասին տեղեկությունը շահառուն նույն կարգի 13-րդ կետի 2-րդ ենթակետի համաձայն ներկայացնում է դիմումին կից` ՀՀ ՊԵԿ կողմից տրամադրված տեղեկանքով: 
    Վերոնշյալի հետ կապված հայտնում ենք, որ ՀՀ կառավարության 29.05.2025թ. N 679-Ն որոշման հավելվածի 5-րդ կետի համաձայն՝ ուժի մեջ է մտել 2025թ. սեպտեմբերի 1-ից, ՀՀ կառավարության 05.10.2017թ. N 1257-Ն որոշմանը համապատասխան էլեկտրոնային եղանակով դուրս գրվող հաշվարկային փաստաթղթում կամ բեռնագրում ապրանքի ԱՏԳ ԱԱ ծածկագիրը ներառվում է առանձին սյունակով` 4 նիշի մակարդակով (պարտադիր պահանջը կիրառվել է փուլային եղանակով` ըստ որոշմամբ սահմանված հարկ վճարողների խմբերի): Հաշվարկային փաստաթղթում կամ բեռնագրում ապրանքի անվանումը լրացվում է հարկ վճարողի կողմից: Ապրանքների նույնականացման ապահովման համար դուրս գրվող հաշվարկային փաստաթղթում կամ բեռնագրում հարկ վճարողի կողմից լրացվում է ապրանքի հստակ անվանումը` հաշվի առնելով 4 նիշի մակարդակով ԱՏԳ ԱԱ ծածկագրում ներառված տվյալ ապրանքի ամբողջական նկարագրությանը համապատասխան: Մինչ վերը նշված իրավակարգավորման ամբողջությամբ և բոլոր հարկ վճարողների մասով ուժի մեջ մտնելը` ՀՀ հարկային օրենսդրությունն ապրանքների մատակարարման կամ ձեռք բերման դեպքում դուրս գրվող հարկային հաշիվներում և հաշիվ վավերագրերում չի նախատեսում ապրանքային դիրքի լրացման պահանջ, և հաշվարկային փաստաթղթերում ապրանքի անվանումը լրացվում է հարկ վճարողների կողմից կամայական ձևով, որի արդյունքում հնարավոր չէ նույնականացնել իրացումն ըստ ապրանքատեսակների: 
    Միաժամանակ` ՀՀ կառավարության 06.07.2017թ. «Առանձին ապրանքների, այդ թվում` օգտակար հանածոների և դրանց արտադրատեսակների արտադրության, շրջանառության ֆիզիկական ծավալների, իրացման փաստացի գների (այդ թվում` միջին) վերաբերյալ հաշվետվությունները հարկային մարմին ներկայացնելու կարգը և այդ ապրանքների ցանկերը սահմանելու մասին» N 802-Ն որոշմամբ նախատեսված է պահանջ` որոշ ապրանքատեսակների մասով իրացման ծավալները ներկայացնելու վերաբերյալ, որոնք ենթակա են լրացման ԱԴԳՏ-ներով: 
   Հաշվի առնելով, որ կոնյակը և օղին վերոնշյալ որոշման շրջանակներում ներկայացվում են նույն ծածկագրով, հետևաբար հնարավոր չէ հարկ վճարողների կողմից հարկային մարմին ներկայացված նշված հաշվետվությունից ևս տարանջատել կոնյակի մասով իրացման ծավալները և շրջանառությունը: 
    Այսպիսով, հայտնում ենք, որ Նախագծով պահանջվող տեղեկատվությունը ՀՀ ՊԵԿ կողմից հնարավոր չէ տրամադրել, ուստի առաջարկում ենք խմբագրել համապատասխան դրույթը:
	Ընդունվել է։


	[bookmark: _Hlk221173975]5. Կենտրոնական բանկ 
	27․02․2026թ.

	
	N 15.1-07/187-26

	1. Նախագծի Հավելված 1-ի 11-րդ կետում նշվում է, որ ֆինանսական կազմակերպությունը դրական որոշման դեպքում հաստատում է վարկային գիծ կամ սահմանաչափ, որի ներքո կարող են առանձին վարկեր  տրամադրվել։ Նշենք, որ վարկային գծի պարագայում առանձին վարկեր չեն տրամադրվում, ուստի առաջարկում ենք խմբագրել տվյալ կետը։
2. Առաջարկում ենք  Նախագծի հավելված 1-ի 13-րդ կետը խմբագրել՝ հստակեցնելով «պարտավորությունների չափը հիմնավորող փաստաթղթերի հիման վրա» ձևակերպման բովանդակությունը:
3. Նախագծի հավելված 1-ի 15-րդ կետի 9-րդ ենթակետում «սուբսիդավորվող վարկի» ձևակերպումն որոշակի տարընկալում է առաջացնում, քանի որ Ծրագրով նախատեսվում է գումարն ուղղել ներգրավվող վարկերի տոկոսադրույքների սուբսիդավորմանը: Ուստի առաջարկում ենք խմբագրել կամ հստակեցնել:	
4. Նախագծի հավելված 1-ի 15-րդ կետի կարգավորման իմաստով առաջարկում ենք չսահմանափակել վարկավորման առավելագույն տոկոսադրույքները և հստակեցնել միայն պետության աջակցության չափերը, ինչը հնարավորություն կտա աջակցության ծրագրերին ներգրավվելու շատ ավելի մեծ թվով ֆինանսական կառույցների, որոնք շահառուներին կառաջարկեն համապատասխան վարկավորման պրոդուկտներ։
5. Նախագծի հավելված 1-ի 18-րդ կետի 3-րդ ենթակետի կարգավորման իմաստով ստացվում է, որ վարկի ոչ նպատակային և (կամ) սուբսիդավորման պայմաններին ոչ համապատասխան  օգտագործման դեպքում սուբսիդավորված գումարի վերադարձը տնտեսական զարգացման ֆինանսական կառույցին իրականացնում է ֆինանսական կազմակերպությունը։ Կարծում ենք նշված կարգավորումը խնդրահարույց է, հատկապես, որ Նախագծով առաջարկվում է օժանդակություն տրամադրել ոչ թե վարկատուին, այլ վարկառուին, հետևաբար առաջարկում ենք հստակեցնել, որ սուբսիդավորված գումարի հետ վերադարձման պարտավորությունն կրում է վարկառուն:
6. Առաջարկում ենք հստակեցնել հավելված 1-ի 20-րդ կետով սահմանված այն տեղեկատվության ցանկը, որը ֆինանսական կազմակերպություններից և շահառուներից կարող է պահանջվել, իսկ տեղեկատվության ցանկում գաղտնիք պարունակող տեղեկությունների դեպքում անհրաժեշտ է ապահովել համապատասխան համաձայնությունների ձեռք բերումը:
7. Նախագծի հավելված 2-ի 2-րդ կետի 1-ին ենթակետում նշվում է, որ «ունի դրական վարկային (վարկի համար դիմելու պահին նախորդող 12 ամիսների ընթացքում շահառուն և (կամ) իր հետ փոխկապակցված որևէ անձ չպետք է ունենա 90 օր և ավելի ժամկետով ժամկետանց վարկային պարտավորություն կամ «ոչ ստանդարտ» դասով դասակարգված վարկեր) պատմություն»: Հաշվի առնելով, որ ակտիվների դասակարգման չափանիշները, այդ թվում՝ «ոչ ստանդարտ» դասի սահմանվում են Հայաստանի Հանրապետության ֆինանսների նախարարի 2021 թվականի հունիսի 16-ի թիվ 2-Ն և Հայաստանի Հանրապետության կենտրոնական բանկի խորհրդի 2021 թվականի մարտի 30-ի թիվ 39-Ն համատեղ որոշմամբ (այսուհետ՝ Որոշում)՝ առաջարկում ենք հղում կատարել Որոշմանը:		
[bookmark: _Hlk195537117]Կից ներկայացնում ենք Նախագծի վերաբերյալ ՀՀ առևտրային բանկերի դիտարկումները : 
Արդշինբանկ ԲԲԸ
«Կոնյակ արտադրող տնտեսվարողների աջակցության ծրագիրը և դրա շրջանակներում բյուջետային երաշխիքների տրամադրման կարգը հաստատելու մասին Կառավարության որոշման նախագծի 9-րդ կետը վերաշարադրել հետևյալ կերպ՝ հաշվի առնելով հանգամանքը, որ մեկ աշխատանքային օրը բավարար չէ դիմումը ստանալուց հետո այն նախարարություն ներկայացնելու համար և, որ տվյալ պահի դրությամբ բանկի կողմից վարկի գումարի չափը կարող է հաստատված չլինել․
 
«ՖԿ-ն շահառուից Դիմումը ստանալուց հետո երեք աշխատանքային օրվա ընթացքում նախարարության secretariat@mineconomy.am էլեկտրոնային փոստին ներկայացնում է տեղեկատվություն՝ շահառուի անվանման և նրա կողմից պահանջվող վարկի գումարի չափի վերաբերյալ՝ ըստ ուղղությունների։
Կոնվերսբանկ ՓԲԸ
Կոնվերսբանկ ՓԲԸ	Նախագծի հավելված 1-ի 15-րդ կետի 1-ին և 2-րդ ենթակետերի համաձայն.  «Ծրագրով ՖԿ-ների կողմից տրամադրվող նպատակային վարկերի պայմաններն են՝
1) վարկը տրամադրվում է Հայաստանի Հանրապետության դրամով առավելագույնը տարեկան մինչև 14 տոկոս տոկոսադրույքով, ընդ որում, վարկի հետ կապված ՖԿ-ի ծառայությունների համար այլ վճարներ չեն գանձվում (կանխիկացման վճար, սպասարկման վճար, միջնորդավճարներ և այլն).
2) սուբսիդավորվում է տրամադրված վարկի տոկոսադրույքի տարեկան մինչև 12 տոկոսային կետին համարժեք մասը (գումարը), որպեսզի վարկառուի կողմից վճարվող վարկի տարեկան տոկոսադրույքը կազմի 2 տոկոս».
Վերոգրյալից ստացվում է, որ տոկոսադրույքի սուբսիդավորումը կարող է իրականացվել մինչև 12 տոկոսային կետով, միևնույն ժամանակ բանկերը այս ծրագրի ներքո կարող են տրամադրել վարկ առավելագույնը 14 տոկոս տոկոսադրույքով: Ստացվում է, որ յուրաքանչյուր հաճախորդի համար սուբսիդավորվող տոկոսադրույքը կարող է տարբեր լինել՝ նվազել կամ բարձրանալ, սակայն բանկերը վարկեր տրամադրելիս և տոկոսադրույքը սահմանելիս հաշվի են առնում սուբսիդավորվող հստակ տոկոսային կետը: Կարգավորումից ստացվում է, որ բանկը մի կողմից սահմանափակված է առավելագույն տոկոսադրույքով, իսկ մյուս կողմից չունի հստակ սուբսիդավորվող տոկոսադրույքի չափ, որի վրա կարող է հիմնվել իր որոշումը կայացնելիս, ինչը խնդրահարույց է։	Առաջարկում ենք հստակ տոկոսադրույք սահմանել, որը սուբսիդավորվում է կամ սահմանել որոշման կարգ:
Կոնվերսբանկ ՓԲԸ		Առաջարկում ենք նաև հստակեցնել, որ Նախագծում նշված բոլոր տոկոսադրույքները վերաբերում են փաստացի տոկոսադրույքներին:
Նախագծի հավելված 1-ի 6-րդ կետը սահմանում է.
«Սուբսիդավորվում են այն վարկերի տոկոսադրույքները, որոնք տրամադրվում են շահառուներին հետևյալ ծախսերի իրականացման նպատակով․
1) շահառուի աշխատակիցներին աշխատավարձ կամ դրան հավասարեցված վճարումներ․
2) պետական կամ համայնքի բյուջե հարկեր և պարտադիր վճարումներ»։
Միևնույն ժամանակ Նախագծի հավելված 1-ի 18-րդ կետի համաձայն. «Վարկի տոկոսադրույքի սուբսիդավորման դադարեցումը և ավարտը՝
1) վարկի տոկոսադրույքի սուբսիդավորումը դադարում է հետևյալ հիմքերով, եթե՝
ա (…),
բ. վարկն օգտագործվել է ոչ նպատակային և (կամ) սուբսիդավորման պայմաններին ոչ համապատասխան: Վարկառուի կողմից վարկի ոչ նպատակային և (կամ) սուբսիդավորման պայմաններին ոչ համապատասխան օգտագործում է համարվում, եթե վարկային միջոցներն օգտագործվել են ՖԿ-ի և վարկառուի միջև կնքված վարկային պայմանագրով սահմանված պայմաններին ոչ համապատասխան: 
Վերոգրյալի հետ կապված առաջարկում ենք ավելի հստակ սահմանել, թե ինչ հիմքեր են անհրաժեշտ վարկը նպատակային համարելու համար, ինչպես նաև ավելի հստակեցնել նպատակայնության մոնիթորինգի գործընթացը:
Ինեկոբանկ ՓԲԸ
Որոշման նախագծի Հավելված 1-ի 18-րդ կետի 3-րդ ենթակետից հետևում է, որ վարկի ոչ նպատակային օգտագործումը բացահայտվելու դեպքում սուբսիդավորված գումարի վերադարձը ՏԶՖԿ-ին (տնտեսական զարգացման ֆինանսական կառույց) իրականացնում է ՖԿ-ի (ֆինանսական կազմակերպության) կողմից։
Հաշվի առնելով, որ Որոշման նախագծով առաջարկվում է օժանդակություն տրամադրել ոչ թե վարկատուին, այլ վարկառուին՝ վարկի դիմաց վճարվող տոկոսագումարի որոշակի մասը հանրային միջոցներով ծածկելու տեսքով, ողջամիտ է ու արդարացի, որ ներգրավված վարկի ոչ նպատակային օգտագործման դեպքում որպես օժանդակություն տրամադրված միջոցները պետությանը հետ վերադարձնի վարկառուն, ոչ թե վարկատուն։ Վարկային պայմանագիրը կնքել-չկնքելու հարցում որոշում կայացնելիս վարկատուն առաջնորդվում է, ի թիվս այլոց, վարկային պայմանագրով տոկոսադրույքի չափով՝ անկախ նրանից, թե տոկոսագումարի որ մասն է տրամադրում վարկառուն, որը պետությունը։ 
Պետության կողմից որպես օժանդակություն տրամադրած միջոցները վերադարձնելու բեռը վարկատուի վրա դնելու մոտեցումը, կարծում ենք, պետք է վերանայել։
ԱԿԲԱ ԲԱՆԿ ԲԲԸ
1․ Նախագծի Հավելված 1-ի 14-րդ կետի համաձայն՝ վարկային միջոցների հաշվին շահառուն կարող է կատարել Դիմումի հաստատմանը նախորդող ժամանակահատվածում առկա, ինչպես նաև դրանից հետո գոյացող պարտավորությունների վճարումներ։ Սույն դեպքում հարց է առաջանում, թե ինչպե՞ս է հաշվարկվելու ապագայում կուտակվելիք պարտավորությունները և ի՞նչ ժամանակահատվածի համար։
Առաջարկում ենք նախագծում կարգավորումը խմբագրել այնպես, որ 2026թ.–ի ընթացքում առաջացող նշված կետերում բոլոր կանխատեսվող պարտավորությունները հաշվարկվեն շահառուի կողմից և վարկը տրամադրվի կանխատեսվող գումարի չափով, և, եթե պարտավորությունից ավել լինի տարվա վերջում՝ ավել մասը մարվի, կամ որոշակի պարբերականությամբ պարտավորության առաջանալու դեպքում փուլերով (առանձին պայմանագրերով) տրամադրվի 2026թ.֊ի ընթացքում։
2․ Նախագծի Հավելված 1-ի 15-րդ կետի 8-րդ ենթակետով նախատեսված է, որ Ծրագրով ՖԿ֊ների կողմից տրամադրվող նպատակային վարկերի պայմանների համաձայն՝ վարկի պայմանագրի գումարի մարումն իրականացվում ի ըստ ամիսների՝ մայր գումարի հավասարաչափ վճարման եղանակով։
Առաջարկվում է կետը շարադրել հետևյալ խմբագրությամբ՝ «վարկի պայմանագրի
գումարի մարումն իրականացվում է ըստ ամիսների հավասարաչափ վճարման եղանակով»։ Այս խմբագրությունը հնարավորություն կտա կիրառել վճարման անուիտետային եղանակը, որը պրակտիկայում առավել նախընտրելի է թե բանկի, թե հաճախորդի տեսանկյունից։
3․ Նախագծի 2֊րդ հավելվածի 8-րդ կետի համաձայն՝ ծրագրի ավարտի վերջում տրամադրված բյուջետային երաշխիքի դիմաց որպես վճար շահառուի կողմից վճարվում է միջնորդավճար՝ երաշխիքային գումարի 1 տոկոսի չափով։ Այս մասով առաջանում են մի շարք հարցադրումներ, ինչպե՞ս է իրականացվելու միջնորդավճարի վճարումը, արդյո՞ք այդ հարցում Բանկն ունենալու ի մասնակցություն, ե՞րբ է ծրագիրը համարվելու ավարտված։
	1․ Ընդունվել է։





2․ Ընդունվել է։



3․ Ընդունվել է։




4․ Չի ընդունվել։
    Առաջարկության ընդունման դեպքում սուբսիդավորման տոկոսագումարի բյուջեի ճշգրիտ հաշվարկը խնդրահարույց է, բացի այդ կավելանան պետական բյուջեի ծախսերը։


5․ Չի ընդունվել։
      Հաշվի առնելով, որ ՖԿ-ն պետք է իրականացնի վարկային միջոցների նպատակային օգտագործման նկատմամբ մոնիթորինգ, ուստի վարկի ոչ նպատակային օգտագործման դեպքում սուբսիդավորված գումարի վերադարձը պետք է ապահովվի ՖԿ-ի կողմից։






6․ Ընդունվել է։





7․ Ընդունվել է։














 Ընդունվել է։
















Չի ընդունվել։
      Ծրագրով սահմանվող սուբսիդավորվող տոկոսադրույքի չափը հստակ է և կազմելու է ՖԿ-ի կողմից տրամադրված վարկի 10 տոկոսային կետը։ 

























Ընդունվել է։


Չի ընդունվել։
    Նախագծով հստակ սահմանված են վարկերի օգտագործման նպատակները, իսկ մոնիթորինգի ընթացքում պետք է ստուգվեն վարկի նպատակային օգտագործումը։





















Չի ընդունվել։
      Հաշվի առնելով, որ ՖԿ-ն պետք է իրականացնի վարկային միջոցների նպատակային օգտագործման նկատմամբ մոնիթորինգ, ուստի վարկի ոչ նպատակային օգտագործման դեպքում սուբսիդավորված գումարի վերադարձը պետք է ապահովվի ՖԿ-ի կողմից։















1․ Ընդունվել է։

                          













2․ Չի ընդունվել։
     Առաջարկության ընդունման դեպքում սուբսիդավորման տոկոսագումարի բյուջեի ճշգրիտ հաշվարկը խնդրահարույց է, բացի այդ կավելանան պետական բյուջեի ծախսերը։  









3․ Ընդունվել է ի գիտություն։
      Նախագծի 2-րդ հավելվածի 8-րդ կետի պահանջի  ապահովումը ՖԿ-ին չի վերաբերվում։



